
GJYKATA KOMERCIALE NE PRISHTINE - Dhoma e Shkallés sé Dyté, né kolegjin e
pérbéré nga gjyqtarét Franciska Zhitija Ymeri, kryetare e kolegjit, Dren Rogova dhe Ramush
Bardiqi, anétar té kolegjit, né ¢éshtjen juridike kontestimore té propozuesit té masés sé sigurimit
“0O....K...” Sh.p.k me seli né Prizren, té cilén e pérfagéson avokatét Shkelézen Sopjani dhe Arian
Prebreza sipas autorizimit, ndaj kundérpropozuesi i masés sé sigurimit Qeveria e Republikés sé
Kosovés, Ministria e Financave dhe Transfereve, Agjencia Qendrore e Prokurimit me seli né
Prishtiné, té cilén e pérfagéson sipas autorizimit Ardi Mehmeti dhe Fation Alaj, duke vendosur
lidhur me ankesén e propozuesit té masés sé sigurisé, té paragitur kundér aktvendimit té Gjykatés
Komerciale né Kosové-Dhoma e Shkallés sé Paré KE.nr.2048/22 e datés; 27.10.2022, né seancén

e kolegjit té mbajtur me datén; 19.01.2023, mori kété:

AKTVENDIM

REFUZOHET e pa themelté ankesa e propozuesit té masés sé sigurisé “O....K...” Sh.p.k me seli
né Prizren, dhe VERTETOHET aktvendimi i Gjykatés Komerciale né Kosové-Dhoma e
Shkallés sé Paré KE.nr.2048/22 e dates; 27.10.2022.

Arsyetim

Gjykatés Komerciale né Kosové-Dhoma e Shkallés sé Paré, me aktvendimin ankimor
KE.nr.2048/22 e datés; 27.10.2022, ka vendosur si né vijim;

“Refuzohet né térési si e pa bazuar propozimi i paditésit/propozuesit té sigurimit “O....K...”
Sh.p.k, me té cilén ka kérkuar gé té caktohet masa e sigurimit dhe té | ndalohet té



paditurit/kundérshtarit t¢ masés sé sigurimit Qeveria e Republikés sé Kosovés, Ministria e
Financave dhe Transfereve, Agjencia Qendrore e Prokurimit me seli né Prishting, qé té ndérmarr
cfarédo veprimi tjetér duke pérfshiré por mos u ndaluar né mos futjen e “O....K...” Sh.p.k, né
listén e zez&, me té cilin do ti shkaktonte dém té pariparushém dhe do ta vente né véshtirési
financiare duke rrezikuar edhe veprimtariné afariste té tij, deri né zgjidhjen meritore té Kkétij

kontesti.

Kundér kétij aktvendimi né afatin ligjor ka paragitur ankesé propozuesi i sigurimit, pér shkak té
shkeljes sé dispozitave té procedurés kontestimore, me propozim gé ankesa té aprovohet si e
bazuar ndérsa aktvendimin e ankimuar té shfugizohet, dhe ti ndalohet kundérshtarit | sigurimit gé
té paraqesé kérkesé né OSHP, né ményra gé propozuesi té mos ta futé né listén e zezé té

tenderéve, me géllim té ruajtjes sé gjendjes ekzistuese.

Kundérprpozuesi nuk ka paraqgitur pérgjigje né ankesé, edhe pse e ka pranuar ankesén me datén
20.12.2022.

Gjykata Komerciale, Dhoma e Shkallés sé Dyté, pas vlerésimit té pretendimeve ankimore lidhur
me aktvendimin e ankimuar, né mbéshtetje t& dispozités sé nenit 194 e lidhur me nenin 208, ka

gjetur se:
Ankesa éshté e pa themelté.

Nga shkresat e Iéndés rrjedh se propozuesi i sigurimit “O....K...” Sh.p.k me seli né Prizren, né
Gjykatés Komerciale né Kosové-Dhoma e Shkallés sé Paré, ka paragitur padi dhe propozimin
pér caktimin e masés sé sigurimit , me té cilén ka kérkuar qé té caktohet me té cilén ka kérkuar
gé té caktohet masa e sigurimit dhe té i ndalohet té paditurit/kundérshtarit t& masés sé sigurimit
Qeveria e Republikés sé Kosovés, Ministria e Financave dhe Transfereve, Agjencia Qendrore e
Prokurimit me seli né Prishting, qé té ndérmarr ¢farédo veprimi tjetér duke pérfshiré por mos u
ndaluar né mos futjen e “0O....K...” Sh.p.k, né listén e zezé&, me té cilin do ti shkaktonte dém té
pariparushém dhe do ta vente né véshtirési financiare duke rrezikuar edhe veprimtariné afariste

té tijé, deri né zgjidhjen meritore té kétij kontesti.

Gjykata e shkallés sé paré lidhur me propozimin pér caktimin e masés sé sigurisé ka shqyrtuar
shkresat e 1éndés dhe pretendimet nga ndérgjyqgésit né seancén dégjimore té datés 17.10.2022 sa i

pérket bazueshmérisé sé propozimit dhe ka marr aktvendimin e ankimuar me arsyetim se nuk



éshté plotésuar asnjéra nga kushtet né ményré kumulative té parapara né nenin 297 té LPK-sg,
ngase propozuesi nuk ka ofruar prova bindése me té cilat do té vértetonte pretendimet e tij lidhur
me propozimin pér caktimin e masés sé sigurisé, ndér té tjera ka shtuar se kérkesa e propozuesit
té masés sé sigurimit gé té ndérmarr ¢farédo veprimi pér futjen e propozuesit té sigurimit né
listén e zezé té tenderéve, nuk gjen mbéshtetje ligjore, pasi gé me dispozitén e nenit 99 par 2 té
Ligjit Nr.04/L-042 pér Prokurimin Publik né Republikén e Kosovés éshté pércaktuar se “ Né
bazé té njé kérkese me shkrim nga autoriteti kontraktues né lidhje me paragitjen e té dhénave té
rreme ose té njé dokumenti té falsifikuar nga operatori ekonomik, OSHP éshté e obliguar dhe ka
autoritetin gqé té shqyrtojé dhe té diskualifikojé operatorin ekonomik nga pjesémarrja né
prokurim publik pér njé periudhé deri né njé (1) vjecare”, nga ¢ cila rezulton se kundérshtari i
masés sé sigurimit nuk ka kompetencén ligjore pér té vendosur pér diskualifikimin e njé
operatori ekonomik, pérkatésisht pér té vendosur lidhur me kérkesén e propozuesit pér mos
pérfshirjen —futjen né listén e zezé té operatoréve ekonomik, andaj dhe ka vendosur si né

dispozitiv té aktvendimit té ankimuar.

Dhoma e Shkallés sé Dyté nisur nga kjo gjendje e ¢éshtjes vleréson sé pérfundimi dhe géndrimi
juridik i gjykatés sé shkallés sé paré éshté i drejté dhe i ligjshém, pasi gé aktvendimi i ankimuar
nuk éshté i pérfshiré né shkelje thelbésore té dispozitave té procedurés kontestimore nga neni
182 paragrafi 2, pika (b), (g), (j), (k) dhe (m) e LPK-sé&, dhe e drejta materiale éshté zbatuar né
ményré té drejté, pér té cilat shkage Dhoma e Shkallés sé Dyté kujdeset sipas detyrés zyrtare né

kuptim té dispozités sé nenit 194 té LPK-sé.

Dhomés sé Shkallés sé Dyté e mori kété vlerésim juridik pér arsye se sipas nenit 297 pikén 1)
nén pikén a) dhe b) té LPK-sé parashihet se; “Masa e sigurimit mund té caktohet; a) né gofté se
propozuesi i sigurimit e béné té besueshme ekzistimin e kérkesés apo té sé drejtés subjektive té
tij, dhe b) né qofté se ekziston rreziku se pa caktimin e masés sé kétillé pala kundérshtare do té
mund ta pamundésonte apo véshtirésonte dukshém realizimin e kérkesés, sidomos me tjetérsimin
e pasurisé sé vet, me fshehjen e saj, me ngarkimin apo me ndonjé ményré tjetér, me té cilén do ta
ndryshonte gjendjen ekzistuese té gjérave, ose né ndonjé ményré tjetér do té ndikonte negativisht

né té drejtat e propozuesit té sigurimit”.

Bazuar né dispozitén e sipércituara lidhur me caktimin e masés sé sigurimit duhet té plotésohen

kushtet ligjore sipas té cilave propozuesi i sigurimit duhet ta béjé té besueshme ekzistimin e



kérkesés si dhe ta béjé té besueshme faktin se pa caktimin e masés sé kétillé pala kundérshtare do
té mund ta pamundésonte apo véshtirésonte dukshém realizimin e kérkesés sé propozuesit e gé
né rastin konkret asnjéri nga kushtet ligjore nuk jané plotésuar. Pér mé tepér propozuesi me
propozim ka kérkuar gé kundérshtarit té sigurimit ti ndalohet gé té ndérmarré c¢farédo veprimi
tjetér duke pérfshiré por mos u ndaluar né mos futjen e O....K... Sh.p.k né listén e zezé, me té
cilin do ti shkaktonte dém té pariparueshém dhe do ta vente né véshtirési financiare duke
rrezikuar edhe veprimtariné afariste té tij, ndérsa né rastin konkret nga shkresat e 1éndés rezulton
se propozuesi e sigurimit né kété fazé té procedurés, nuk ka ofruar prova bindése lidhur me
besushmériné e kérkesés sé tyre, e mé té cilat do té vértetonin pretendimet lidhur me propozimin
pér caktimin e masés sé sigurisé. Po ashtu nuk plotésohet as kushti i dyté ligjor pér caktimin e
masés sé sigurisé sepse paditési nuk ka ofruar ndonjé prové se kundérshtari i sigurimit do té
mund té pamundésoj apo véshtirésoj dukshém realizimin e kérkesés, sidomos me tjetérsimin e
pasurisé sé vet me fshehjen e saj me ngarkimin apo me ndonjé ményré tjetér me té cilén do té ta
ndryshonte gjendjen ekzistuese té gjérave ose ndonjé ményré tjetér do té ndikonte negativisht né
té drejtat e propozuesit té sigurimit, pasi qé siguria e kérkesépadisé nuk vihet né dyshim pér
shkak se e paditura ka kredibilitet financiar t¢ mjaftueshém dhe njé masé e tillé éshté e

panevojshme.

Dhoma e Shkallés sé Dyté vleréson se gjykata e shkallés sé paré ka vepruar drejté dhe ka gjetur
se propozimi éshté i pabazuar, ka mbéshtetje ligjore si dhe jané dhéné arsyet e justifikueshme té

bazuara né shkresat e Iéndés, té cilat i pranon edhe kjo gjykaté.

Dhoma e Shkallés sé Dyté i vlerésoj edhe pretendimet e tjera ankimore té propozuesit té
sigurimit por gjeti se té njéjtat nuk pérbéjné arsye gé kané mbéshtetje ligjore, e pér té cilat duhet
prishur aktvendimi i gjykatés sé paré. Po ashtu pretendimet e paragitura né ankesé paraget
element té vlerésimi té vet kérkesépadisé me padi, e cila do shgyrtohen me rastin e vendosjes

meritore.

Prandaj, bazuar né té lartécekurat, kjo gjykaté vleréson se aktvendimi i ankimuar i gjykatés sé
shkallés sé paré nuk ka té meta pér shkak té sé cilave nuk mund té vlerésohet ligjshméria e tij,
sepse e njéjta me té drejté nga vlerésimi i provave qé gjenden né shkresat e Iéndés ka gjetur se
nuk jané pérmbushur konditat ligjore né ményré kumulative té parapara me dispozitén e nenit

297.1 nén pika a) dhe b) té LPK-sé, pér caktimin e masés sé sigurisé. Nga té cekurat mé larté e



né mbéshtetje té dispozités sé nenit 208 dhe 209 pika b) t&€ LPK-sé, u vendos si né dispozitiv té

kétij aktvendimi.
GJYKATA KOMERCIALE NE PRISHTINE-Dhoma e Shkallés sé Dyté

K.DH.SH.I1.nr.10/23 té datés; 19.01.2023

Kryetarja e kolegjit-Gjyqtarja
Franciska Zhitija Ymeri



